
Annotatsiya: Ushbu maqolada samaradorlik tushunchasining 

mohiyati, xizmat ko‘rsatish sohasida samaradorlikni aniqlash muammosiga 

turli xil uslubiy yondashuvlar, korxona faoliyati samaradorligi ko‘rsatkichlari 

tavsifi, xizmat ko‘rsatish sohasida ijtimoiy-iqtisodiy samaradorlikni 

aniqlashning asosiy mezonlari va ko‘rsatkichlari tavsifi tadqiq qilingan. 

Xizmat ko‘rsatuvchi korxonalar faoliyatining samaradorligi bevosita 

strategiyaning asoslanganligiga bog‘liq bo‘lib, uni shakllantirish esa yuqori 

boshqaruv bo‘g‘inidagi rahbarlarining asosiy vazifalaridan biri hisoblanadi. 

Xizmat ko‘rsatish korxonalari faoliyatini rivojlantirishning ijtimoiy-iqtisodiy 

mexanizmini takomillashtirish tashqi va ichki muhitning doimiy o‘zgaruvchan 

sharoitlarida alohida ahamiyatga ega bo‘lib, bozorda etakchi mavqieni 

saqlab qolishga imkon yaratadi. 

Kalit so‘zlar: xizmat ko‘rsatish, samaradorlik, ijtimoiy ko‘rsatkichlar, 

iqtisodiy ko‘rsatkichlar, xizmat ko‘rsatish jarayoni, ijtimoiy mezonlar, 

iqtisodiy mezonlar. 

МЕТОДОЛОГИЧЕСКИЙ ПОДХОД К ОЦЕНКЕ 

ЭФФЕКТИВНОСТИ ЭКОНОМИЧЕСКОЙ ДЕЯТЕЛЬНОСТИ 

ПРЕДПРИЯТИЙ СФЕРЫ УСЛУГ 

Аннотация: В статье рассматривается сущность понятия 

эффективности, различные методологические подходы к проблеме 

определения эффективности в секторе услуг, описание показателей 

эффективности деятельности предприятия, описание основных 

критериев и показателей определения социально-экономической 

эффективности в секторе услуг. Эффективность деятельности 

предприятий сферы услуг напрямую зависит от обоснованности 

стратегии, а ее формирование является одной из главных задач высшего 

руководства. Совершенствование социально-экономического механизма 

развития деятельности предприятий сферы услуг имеет особое 

значение в постоянно меняющихся условиях внешней и внутренней среды 

и позволяет поддерживать лидирующие позиции на рынке. 

Ключевые слова: услуга, эффективность, социальные 

показатели, экономические показатели, процесс оказания услуг, 

социальные критерии, экономические критерии. 

METHODOLOGICAL APPROACH TO ASSESSING THE 

EFFICIENCY OF THE ECONOMIC ACTIVITIES OF SERVICE 

ENTERPRISES 

Annotation: This article examines the essence of the concept of 

efficiency, various methodological approaches to the problem of determining 

efficiency in the service sector, a description of the efficiency indicators of the 

enterprise's activities, a description of the main criteria and indicators for 

determining socio-economic efficiency in the service sector. The efficiency of 

the activities of service enterprises directly depends on the soundness of the 

strategy, and its formation is one of the main tasks of top management. 

Improving the socio-economic mechanism for the development of the activities 

of service enterprises is of particular importance in the constantly changing 

conditions of the external and internal environment, and makes it possible to 

maintain a leading position in the market. 

Keywords: service, efficiency, social indicators, economic indicators, 

service process, social criteria, economic criteria. 

KIRISh (Introduction) 

Hozirgi vaqtda iqtisodiyotning 

transformatsiyalashuvi sharoitida xizmat 

ko‘rsatish korxonalarini doimiy tarzda 

barqaror rivojlanishi hamda xizmat 

ko‘rsatish intensivligini ta’minlashda 

samaradorlikni oshirishning ijtimoiy-

iqtisodiy mexanizmini takomillashtirish 

alohida dolzarb hisoblanadi. Shunga 

ko‘ra, xizmat ko‘rsatish korxonalari 

faoliyatini samaradorligini oshirish 

hamda ular faoliyatining ijtimoiy-

iqtisodiy mexanizmini 

takomillashtirishda mehnat jarayonlari 

intensivligi va mehnat unumdorligini 

oshirish, resurslardan samarali 

foydalanish, mehnat salohiyati 

samaradorligini ta’minlash, 

ko‘rsatilayotgan xizmatlar sifati va 

natijadorligini oshirish, 

iste’molchilarning talab va ehtiyojlarini 

to‘liqroq qondirish bilan bog‘liq 

masalalar soha rivojlanishining muhim 

muammolari hisoblanadi. Shuningdek, 

soha korxonalarining xalqaro 

bozorlardagi xizmatlar sifati va 

raqobatbar-doshligini oshirish hamda 

xizmatlar eksporti hajmini ko‘paytirish 

respublikamizda iqtisodiy o‘sishga 

erishishda muhim ahamiyatga ega. 

Xizmat ko‘rsatuvchi korxonalar 

faoliyatining samaradorligi bevosita 

strategiyaning asoslanganligiga bog‘liq 

bo‘lib, uni shakllantirish esa yuqori 

boshqaruv bo‘g‘inidagi rahbarlarining 

asosiy vazifalaridan biri hisoblanadi. 

Xizmat ko‘rsatish korxonalari faoliyatini 

rivojlantirishning ijtimoiy-iqtisodiy 

mexanizmini takomillashtirish tashqi va 

ichki muhitning doimiy o‘zgaruvchan 

sharoitlarida alohida ahamiyatga ega 

bo‘lib, bozorda etakchi mavqieni saqlab 

qolishga imkon yaratadi. 

Binobarin, xizmat ko‘rsatish 

korxonalarini boshqarishning oqilona 

mexanizmini ishlab chiqish uchun xizmat 

ko‘rsatish sohasidagi korxonalar 

faoliyatining oxirgi iste’molchilari uchun, 

xususan, jismoniy va yuridik shaxslar, 

umuman butun mamlakat iqtisodiyoti 

uchun roli va ahamiyatini o‘rganish 

muhim hisoblanadi. 

Mavzuga oid adabiyotlarning 

tahlili (Literature review) 

Iqtisodiy rivojlanish, servis 

iqtisodiyotining shakllanishi, servis 

iqtisodiyotida samaradorlikni oshirish, 

xizmatlar sifati va raqobatbardoshligini 

oshirish, xizmat ko‘rsatish jarayonlarini 

takomillashtirish, ijtimoiy-iqtisodiy 

munosabatlarni tartibga solish, 

zamonaviy xizmat ko‘rsatish tarmoqlarini 

rivojlantirish, mehnat unumdorligini 

o‘sishi, innovatsion faoliyatni amalga 

oshirish bilan bog‘liq muammolarning 

fundamental tadqiqoti Keyns J.M. [7], 

Marshall A. [11], Shumpeter Y.A., [16], 

Myuller D.K. [12], Xaksever K., Render 

B., Rassel R., Merdik R. [9], 

Abduraxmanov K.X. [1] asrlarida yoritib 

berilgan. 

Rivojlangan davlatlarda sanoat 

rivojlanishidan keyingi bosqichda servis 

iqtisodiyotini amal qilishi bilan xizmat 

ko‘rsatish sohasi korxonalarining 

faoliyati samaradorligini baholash 

masalalari, sohada ijtimoiy-iqtisodiy 

samaradorligini oshirish, mehnat 

samaradorligiga erishish, ishlab chiqarish 

(xizmat ko‘rsatish) intensivligini 

ta’minlash, sohada korxonalarida 

xizmatlar sifatini ularning iste’mol 

xususiyati bilan bog‘liqligi, xizmatlar 

samaradorligini baholash mezonlari va 

ko‘rsatkichlari, iste’molchilarning 

motivatsiyasiga bog‘liq holda 

xizmatlarning shakllanishi, xizmat 

ko‘rsatish sohasi rivojlanishining o‘ziga 

xos xususiyatlari, korxonalarda xizmat 

ko‘rsatish jarayonlarini tashkil etishga oid 

tadqiqotlar Kravchenko S.A. [10], 

Axmedjanov A.R. [4], Avanesova G.A. 

[3], Dudakova I.A., Gladkova Yu.V. [5], 

3axaryan P.C. [6]larning asarlarida 

o‘rganilgan. 

Rivojlangan davlatlarda sanoat 

rivojlanishidan keyingi bosqichda servis 

iqtisodiyotini amal qilishi bilan xizmat 

ko‘rsatish sohasi korxonalarining 

faoliyati samaradorligini baholash 

masalalarini tadqiq etishga alohida e’tibor 

berilmoqda. Biz ham tadqiqot jarayonida 

mazkur masalalarga o‘z fikrimizni 

qaratamiz. Buning uchun avvalambor 

samaradorlik kategoriyasining 

mohiyatiga e’tibor qaratish maqsadga 

muvofiqdir. Yuqorida keltirilgan 

mualliflarning asarlarida turli xil ijtimoiy-

iqtisodiy omillarning xizmat ko‘rsatish 

sohasini rivojlanishiga ta’siri tadqiq 

etilgan. Ushbu tadqiqotlarda xizmat 

ko‘rsatish sohasida ijtimoiy-iqtisodiy 

samaradorlikni baholash yo‘nalishlari 

tizimli ravishda o‘rganilmagan. Shunga 

ko‘ra, mazkur maqolada xizmat ko‘rsatish 

korxonalari faoliyati samaradorligini 

baholashning ijtimoiy va iqtisodiy 

ko‘rsatkichlarini tadqiq etdik.  

Tadqiqot metodologiyasi 

(Research Methodology) 

Tadqiqot jarayonida xizmat 

ko‘rsatish korxonalarida iqtisodiy 

ijtimoiy-iqtisodiy rivojlanishni ta’minlash 

bo‘yicha iqtisodiy tizimlar va nisbatlarni 

o‘rganishga dialektik va tizimli 

yondashuv, kompleks baholash, qiyosiy 

va solishtirma tahlil, statistik va dinamik 

yondashuv hamda guruhlash usullaridan 

foydalanildi. 

Xizmat ko‘rsatish sohasida ijtimoiy 

va iqtisodiy samaradorlikni oshirish 

xo‘jalik yurituvchilar faoliyatlari 

natijasini aks ettiradi, ijtimoiy 

samaradorlik esa iqtisodiy sub’ektlarning 

ijtimoiy samaradorligini, uni jamiyat 

hayotining turli tomonlariga ta’sirini aks 

ettiradi. Bunda ijtimoiy va iqtisodiy 

samaradorlik muayyan darajada o‘zaro 

bog‘liq aniqlandi. Shuningdek, servis 

iqtisodiyotida xizmatlar alohida guruhlari 

bo‘yicha tasniflandi. 

Tahlil va natijalar (Analysis and 

results) 

Mamlakatimizda hozirgi kunda 

amalga oshirilayotgan ijtimoiy-iqtisodiy 

islohotlar natijasida paydo bo‘layotgan 

yangicha ijtimoiy-iqtisodiy munosabatlar 

xizmatlar sohasini rivojlantirishda qulay 

imkoniyatlarni yaratmoqda. Amalga 

oshirilayotgan tarkibiy o‘zgarishlar 

xizmat ko‘rsatish sohasi xo‘jalik 

sub’ektlari faoliyatini rivojlantirish, 

zamonaviy xizmat ko‘rsatish shakllari, 

turlari va uslublarini paydo bo‘lishiga 

shart-sharoit yaratmoqda. Bu esa bugungi 

kunda iqtisodiyotning 

transformatsiyalashuvi an’anaviy xizmat 

turlari bilan birga, raqamli xizmatlar 

ko‘rsatish tizimini ham keng yoyilishiga 

olib kelmoqda. Shuning uchun xizmatlar 

sohasining kengayib borishi hamda 

axborot-kommunikatsiya 

texnologiyalariga asoslangan zamonaviy 

xizmatlarning rivojlanib borishi natijasida 

xo‘jalik sub’ektlari faoliyatini baholash 

mezonlari va ijtimoiy va iqtisodiy 

ko‘rsatkichlarini tadqiq etish alohida 

ahmiyatga ega. 

Samaradorlik tushunchasi 

murakkab, keng qamrovli kategoriya 

sifatida ilmiy adabiyotlarda (efficieny – 

inglizcha) bir qancha talqinga ega bo‘lib, 

u keng tarqalgan «efficieny» iborasi 

asosida samaradorlik, harakatchanlik, 

mahsuldorlik, harakatchanlik qobiliyati, 

operativlik [12] kabilar sifatida talqin 

qilinadi. Hozirgi vaqtda iqtisodiy 

adabiyotlarda samaradorlikni ko‘plab 

ta’riflari keltirilgandir.  

Iqtisodiy adabiyotlarda 

«samaradorlik» kategoriyasi keng va tor 

ma’nolarda ifodalanadi. Keng ma’noda 

«Samaradorlik» tushunchasi – atrof 

muhitga samarali va adekvat yondashuv 

qobiliyati [10], nisbiy samara, 

operatsiyalar va loyihalar [1] sifatida 

ta’riflanadi.  

Samaradorlikning yuqorida 

keltirilgan ta’rifiga e’tibor qaratsak, 

ushbu tushunchaning bir necha 

resurlarining mavjudligini anglashimiz 

mumkin. Chunki mazkur kategoriya turli 

xil mezonlar, ko‘rsatkichlar va 

xususiyatlar asosida baholanadi. Shu 

bilan birga, samaradorlik mazmunan ham 

iste’molni qondirish, ham ishlab chiqarish 

(xizmat ko‘rsatish)ning maqsadini hamda 

korxonalarning samarali faoliyat yuritishi, 

natijadorligi kabi ko‘rinishlarda yuzaga 

keladi.  

«Samaradorlik» tushunchasi 

nihoyatda keng tushunchadir, u olingan 

samaraning sarflarga nisbatini aks 

ettiradi. Samaradorlashtirish – mehnat 

faoliyatining u yoki bu sohasida 

yuqoriroq natijalarga erishish va ushbu 

natijalarning birligiga sarflarni 

qiskartirish maqsadlarida eng yaxshi 

yechimlarni izlashdir [1].  

«Samaradorlik» kategoriyasi tor 

ma’noda potensial va real faoliyatlar 

natijasining umumiy tasnifini ifodalab, 

asosiy e’tibor olingan natijalarga 

qaratiladi. Ushbu keltirilgan ta’riflar 

«samaradorlik» tushunchasining muhim 

xususiyatlarini ifodalab, birinchidan, bu 

kategoriya murakkab ijtimoiy-iqtisodiy 

termin hisoblanadi va u muayyan 

mezonlar asosida baholanadi. 

Ikkinchidan, «samaradorlik» nisbiy 

kategoriya bo‘lib, u aniq maqsadlar 

yo‘nalishiga bo‘ysunadi. Ya’ni, 

samaradorlikni aniqlash asosiy maqsadlar 

natijasidagi faoliyatlarni ifodalaydi [4]. 

Samaradorlikning muhim 

ko‘rsatkichlari – bu maqsadlarga erishish 

darajasi yoki jarayonlar optimalligini 

o‘lchashga ko‘maklashuvchi faoliyatning 

miqdoriy ko‘rsatkichlaridir. 

Samaradorlikning umumiy holati, 

jumladan, ijtimoiy-iqtisodiy 

samaradorlikni aniqlash muhim 

ahamiyatga ega. Ijtimoiy-iqtisodiy 

samaradorlik – chegaralangan 

resurslardan oqilona foydalangan holda 

erishilgan, aholining ijtimoiy, iqtisodiy, 

ijtimoiy-iqtisodiy darajasini 

yuksaltirishdir. Ish – inson kamolotini 

yuksalish, moddiy va ijtimoiy 

farovonligini o‘sishida, madaniy va 

ma’naviy jihatdan rivojlanishida 

ko‘rinadi. Inson farovonligi hamda 

kamoloti naqadar yuksalsa, shu qadar 

yuqori ijtimoiy-iqtisodiy samaradorlikka 

erishgan bo‘ladi [2].  

Xizmat ko‘rsatish sohasining 

iqtisodiy samaradorligi ijtimoiy mehnat 

samaradorligining tarkibiy elementi 

bo‘lib, muayyan mezon va ko‘rsatkichlar 

bilan ifodalanadi.  

Xizmat ko‘rsatish samaradorligini 

aniqlash yondashuvlari ko‘plab iqtisodchi 

olimlar tomonidan tadqiq qilingan. 

Shunday ekan, G.A. Avanesova 

samaradorlikni quyidagi guruhlaga 

ajratadi [3]: 

 xarajatli-resursli (iqtisodiy 

samaradorlik);  

 maqsadga yo‘naltirilganlik 

(natijaviy samaradorlik). Raqobat 

muhitida omon qolish, raqobatchilarga 

qarshi kurashda yetakchilik, iqtisodiy 

salohiyatning o‘sishi, ishlab chiqarish va 

sotish hajmining o‘sishi, foydani 

maksimal darajada oshirish va xarajatlarni 

minimallashtirish mumkin bo‘lgan 

maqsadlarga erishish nuqtai nazaridan 

baholanadi; 

 har tomonlama iqtisodiy tahlil, 

uning asosida erishilgan natijalar 

baholanadi, uni o‘zgartirish omillari, 

foydalanilmayotgan imkoniyatlar va uni 

oshirish zahiralari aniqlanadi; 

 boshqarish tizimi samaradorligi;  

Ushbu yondashuv doirasida 

I.A.Dudakova va Yu.V.Gladkovalar 

samaradorlikning quyidagi 

ko‘rsatkichlarini ajratadi [5]: ko‘rsatilgan 

xizmatlar hajmi; foyda, investitsion 

loyihalar realizatsiyasi; ishonchli 

hamkorlarning mavjudligi; mijozlar 

bazasining mavjudligi (doimiy 

iste’molchilar guruhi); ijtimoiy va davlat 

dasturlaridagi ishtiroki; firmalar obrui va 

imiji; kadrlar qo‘nimsizligi; mijozlar bilan 

sud ishlarining soni. 

Xizmatlar samaradorligi iqtisodiy 

ko‘rsatkichlar, tashkiliy ko‘rsatkichlar, 

ijtimoiy ko‘rsatkichlar va individual-

psixologik ko‘rsatkichlarga tasniflash 

mumkin. 

Xizmat ko‘rsatish sohasi 

samaradorligini aniqlash muammosiga 

turli uslubiy yondashuvlar mavjud bo‘lib, 

xizmatlarni quyidagi guruhlarga bo‘lish 

mumkin: 

 resurslardan samarali 

foydalanish asosida xizmat ko‘rsatish 

samaradorligini oshirish va iste’molchilar 

talabini sifatli xizmatlar ko‘rsatish orqali 

to‘liq qondirish; 

 erishilgan natijalar va turli xil 

resurslarga qilingan xarajatlar o‘rtasidagi 

nisbatning o‘sishi orqali 

samaradorlikning oshishi; 

 bozor sub’ektlarini 

qanoatlantirish nuqtai nazaridan xizmatlar 

samaradorligi; 

 maqsadga yo‘naltirilganlik 

yondashuvi.    

Birinchi yondashuvda 

mualliflarning fikricha, xizmat ko‘rsatish 

sohasi samaradorligini oshirishning 

mohiyati shundan iboratki, ijtimoiy 

mablag‘larga nisbatan xarajatlarni 

pasaytirish hamda mehnat va resurslardan 

samarali foydalanish yuqori xizmatlar 

sifati va madaniyatini ta’minlash orqali 

aholi ehtiyojlari to‘liq qondirilishi 

ta’minlanadi [6].  

Xizmat ko‘rsatish samaradorligi 

ishlab chiqarish vositalari va ishchi 

kuchining minimal miqdorida jamiyat 

manfaatlarida maksimal natijalarga 

erishish orqali aniqlanadi. Biroq bunda 

xizmatlar samaradorligini faqat 

ko‘rsatilayotgan xizmatlarning oshishi va 

xarajatlarning pasayishi bilan bog‘lash 

mumkin emas. Samaradorlikni aniqlashda 

muhim rol uning ijtimoiy oqibatlariga 

tegishlidir. Bunga bog‘liq holda xizmat 

ko‘rsatish tashkilotlari faoliyatining 

ijtimoiy-iqtisodiy samaradorligi haqida 

gapirish mumkin. 

Xizmat ko‘rsatish sohasi holatini 

tahlil qilishning metodologik 

muammolarining tadqiqotida ko‘pchilik 

iqtisodchilar samaradorlikni tahlil 

qilishning quyidagi jihatlariga 

(samaradorlik mezonlariga) e’tibor 

berishadi: 

 taqdim qilinayotgan xizmatlarga 

solishtirma xarajatlarning o‘zgarishi 

dinamikasi; 

  xizmatlarni moliyaviy 

mablag‘lar bilan ta’minlash; 

 kreditorlik va debitorlik 

qarzdorlikning o‘zgarishi; 

 tariflar va xizmatlarga narxlarni 

shakllanishini tahlili; 

 xizmatlar to‘lovida aholi 

to‘lovlarining o‘lushi.  

Xizmatlar sohasi samaradorlini 

baholashga  

ikkinchi yondashuv jamiyat 

ixtiyoridagi erishilgan natijalar va 

xarajatlar (resurslar) o‘rtasidagi nisbatni 

tavsiflaydi (xarajatli-resursli yondashuv). 

Xizmatlar samaradorligini baholashga 

bunday yondashuv ishlab chiqarish 

samaradorligiga klassik iqtisodchi olimlar 

qarashlarida ifodalangan. U ishalb 

chiqarish natijalari va xarajatlar 

o‘rtasidagi bog‘liqlikni ochib beruvchi 

«xarajat – ishlab chiqarish» 

muammolarini qamrab oladi. Bunda vaqt 

birligida ishlab chiqarilgan mahsulotlar 

miqdori qancha ko‘p bo‘lsa, iqtisodiy 

samaradorlik shuncha yuqori bo‘ladi.   

Iqtisodiyot cheklangan resurslardan 

foydalanish muammolari tadqiqotida 

jamiyatning jamiyatning cheksiz 

ehtiyojlarini maksimal qondirishga 

erishadi. Biroq resurslar, xususan, mehnat 

resurslarini baholash to‘liqsiz bandlik, 

kichik biznes, oilaviy tadbirkorlik 

kabilarda keng ommalashishi hisobga 

murakkablashadi. Shuningdek, nomoddiy 

ko‘rinishdagi mahsulotlar, ayniqsa 

ularning sifat tavsifini hisob-kitob 

qilishda murakkablashadi. Bir qator 

tarmoqlarda (birinchi navbatda ijtimoiy-

madaniy sohalarda) nafaqat mahsulotni 

o‘lchash, balki uning konsepsiyasini ham 

aniqlash oson ish emas. 

1-jadval 

Korxona faoliyati samaradorligi ko‘rsatkichlari 
№ Tasnifiy belgilari Ko‘rsatkichlar guruhi 

1. 
Xo‘jalik yuritish darajasiga 

ko‘ra 

global 

lokal 

2.  
Xarajatlarning mazmuni 

bo‘yicha 

sarf-xarajatli 

resursli 

3. 
Natijalar va xarajatlarning 

to‘liq hisobi bo‘yicha 

umumlashtiruvchi 

xususiy 

4.  Hisoblash ob’ektiga ko‘ra 

jami faoliyat ko‘rinishlarining 

samaradorligi  

resurslardan foydalanish 

samaradorligi 

kapital qo‘yilmalar samaradorligi 

yangi texnikalar samaradorligi 

operatsiyalar (bitimlar) 

samaradorligi 

5. Hisoblash bosqichiga ko‘ra 

loyihali 

rejali 

haqiqatda 

6. Hisoblash uslubiga ko‘ra 
to‘g‘ridan-to‘g‘ri 

teskari 

7. Umumiy belgilariga ko‘ra 

resurs-sarf yondashuvi 

maqsadga yo‘naltirilganlik 

yondashuvi 

Uchinchi yondashuv xizmatlar 

samaradorligi ularni qanoatlantirish 

darajasi sifatida qaraladi. Bozorning har 

bir sub’ekti turli xil ko‘rinishdagi 

xizmatlar samaradorligiga o‘z talabini 

taqdim qiladi. Bir tomondan, iste’molchi 

ularning sifatini iste’mol qilinadigan 

xizmatlar samaradorligining asosiy 

ko‘rsatkichi deb biladi. Boshqa 

tomondan, ishlab chiqaruvchilar texnik va 

iqtisodiy ko‘rsatkichlarni samaradorlik 

mezoni, ya’ni iste’molchiga asoslangan 

ijtimoiy-iqtisodiy ko‘rsatkichlar asosida 

o‘zgartirilgan sifat deb atashadi. 

Shuningdek, xizmatlar 

samaradorligini boshqarish taqdim 

etilayotgan tomonlarni muvofiqlashtirish, 

ular o‘rtasida optimal nisbatga 

erishishdan iboratdir. 

To‘rtinchi, maqsadga 

yo‘naltirilgan yondashuvi korxonaning 

dastlab qo‘yilgan maqsadlariga qay 

darajada erishganligini solishtirish 

imkonini beradi. Odatda bunday 

maqsadlar ro‘yxati quyidagilardan iborat 

bo‘ladi: 

 raqobat kurashi sharoitida 

yashab qolish; 

 raqobatchilar bilan kurashda 

liderlik; 

 yirik moliyaviy omadsizlik va 

yo‘qotishlarga yo‘l qo‘ymaslik; 

 ijobiy imijning barqaror holatini 

egallash;  

 iqtisodiy salohiyatni o‘sishi; 

 ishlab chiqarish (xizmat 

ko‘rsatish) hajmi va realizatsiyasini 

o‘sishi; 

 xarajatlarni minimallashtirish va 

foydani oshirish; 

 korxona rentabelligining o‘sishi. 

Olimlar ko‘pincha muayyan xizmat 

turiga nisbatan samaradorlikni baholash 

va oshirish muammolarini o‘rganadilar. 

 Xizmatlar turlarining xilma-xilligi 

sharoitida ularning alohida turlari 

samaradorligini baholash juda 

murakkabdir. Bir turdagi xizmat uchun 

maqsadli hioblangan ko‘rsatkichlar 

boshqa turdagilarining samaradorligini 

aynan ifodalamasligi mumkin. Xizmalar 

samaradorligini baholash umumlashgan 

usullarini yaratish maqsadlari uchun 

ularning maqsadli ko‘rsatkichlari 

bo‘yicha tasniflash zarur (1-jadval).  

Samaradorlikni tahlil qilish 

jarayonida korxona faoliyatiga ta’sir 

ko‘rsatuvchi ichki va tashqi omillarni 

hisobga olish zarur. Ichki va omillarga 

quyidagilar tegishli: korxona mulki, 

personal va boshqalar. Tashqi omillar 

koxonaning arofidagilar, ya’ni uning 

faoliyatiga daxildor turli guruhlar (hudud 

yoki shahar mua’muriyati, banklar va 

moliyaviy tashkilotlar, hamkorlar, 

iste’molchilar, soliq organlari va 

boshqalar) orqali aniqlanadi.   

Ko‘rsatilgan guruhlarning 

vakillarining maqsadlari odatda turlicha 

bo‘lib, ular korxonaning barqarorligi va 

samarali shakllanishiga ko‘maklashadi. 

Bu vaqtda har bir guruh korxonaning 

samarali ishidan o‘zining aniq kutilgan 

natijasiga ega bo‘ladi.   

Xizmat ko‘rsatish korxonalari 

samaradorligini baholashning ko‘p 

o‘lchovli dinamik modeli o‘z ichiga 

quyidagilarni oladi:  

 unumdorlik (samaradorlikka 

erishishda resurslarni minimallashtirish 

darajasi); 

 samaradorlik (xizmat ko‘rsatish 

jarayonida iste’molchilarning kutishi va 

ehtiyojlarini, ya’ni kerakli vaqtda kerakli 

joyda kerakli mahsulotni ishlab chiqishni 

qanoatlantirish darajasi); 

 moslashuvchanlik – kelgusida 

iste’molchilar ehtiyojlariga uning 

moslashishi maqsadi bilan xizmat 

ko‘rsatish jarayonlarining egiluvchanligi.  

Ta’kidlash kerakki, xizmatlarning 

aksariyati odamlar tomonidan amalga 

oshiriladi, shuning uchun iste’molchi va 

xizmat ko‘rsatuvchi shaxs o‘zaro 

munosabatga kirishishga majbur.  

Olingan natija ularning umumiy ularning 

umumiy harakatlari va xaridorning 

idrokiga bog‘liqdir. Masalan, go‘zallik 

saloni, yuridik yoki konsalting firmasi har 

bir mijoz uchun har xil bo‘lgan 

xizmatlarni taqdim etadi. 

Bir tomondan, bu shuni anglatadiki, 

agar bir shaxs bir necha mijozlarga aynan 

bir xil tarzda xizmat ko‘rsatsa ham, turli 

mijozlar o‘zlari olgan narsalar haqida 

turlicha tasavvurga ega bo‘lishlari 

mumkin. Shuning uchun ularning 

ehtiyojlarini qondirish haqida turlicha his-

tuyg‘uga ega bo‘ladilar. Boshqa 

tomondan, xodim bir xil xizmatni 

ko‘rsatar ekan, har bir alohida ko‘rsatma 

bilan o‘z harakatlarini o‘zgartirishi 

mumkin. Bunda uning kasbiy bilimi, har 

kuni bir xil bo‘lishi mumkin bo‘lmagan 

jismoniy va psixologik holati muhim rol 

o‘ynaydi. 

  Buning asosiy natijasi shundaki, 

xizmatlarning aksariyati standartlashtirish 

urinishlariga mos kelmaydi, chunki har 

bir mijoz xizmat ko‘rsatishdan oldin ham, 

xizmat ko‘rsatish davomida ham o‘z 

xohish-istaklarida farq qilsa, yakuniy 

mahsulotni standartlashtirish mumkin 

emas. Aksariyat hollarda xizmat 

ko‘rsatish tartibi uni amalga oshiruvchi 

shaxs tomonidan belgilanadi (masalan, 

maslahatchi, rieltor yoki shifokor): 

shaxsiy xizmatni taqdim qiluvchi shaxs 

birinchi navbatda mijozning ehtiyojlari va 

istaklariga e’tibor qaratishi lozim. 

Shunday ekan, ijtimoiy-iqtisodiy 

samaradorlikni tadqiq etish «xizmat 

ko‘rsatuvchi – xizmatlar iste’molchi» 

tizimidagi ko‘p bosqichli va ko‘p qirrali 

munosabatlarni tushunishga olib keladi. 

Bu esa iqtisodiy ko‘rsatkichlarga 

qo‘shimcha ravishda bir qator 

qo‘shimcha, ya’ni xizmat ko‘rsatish 

korxonasining ko‘p qirrali faoliyatini 

ifodalovchi tashkiliy, ijtimoiy, psixologik 

va boshqalar xususiyatlardan 

foydalanishni zarurat etadi. 

  

 

 

 

 

 

 

 

 

 

 

 

 

1-rasm. Ishlab chiqarish (xizmat ko‘rsatish) samaradorligi tasnifi 

Ishlab chiqarish samaradorligi 

tasnifiga ko‘ra, iqtisodiy samaradorlik va 

ijtimoiy samaradorlik ko‘rsatkichlariga 

ajratiladi (1-rasm).  Iqtisodiy 

samaradorlik – bu jonli va buyumlashgan 

eng sarf-xarajat bilan eng yuqori natijaga 

erishish yoki mahsulot birligiga jami 

xarajatlarning pasayishidir. Ijtimoiy 

samaradorlik – bu jamiyatning ijtimoiy 

ehtiyojlari va alohida kishilar 

manfaatlarini ishlab chiqarish natijalariga 

muvofiqligi darajasidir.   

Xizmat ko‘rsatish sohasi 

samaradorligini aniqlash muammosiga 

uchinchi uslubiy yondashuv doirasida 

xizmatlar samaradorligi 

ko‘rsatkichlarining ijtimoiy tarkibiy 

qismini ajratib ko‘rsatish mumkin. 

Ishlab chiqarish (xizmat ko‘rsatish) 

samaradorligi 

Ijtimoiy samaradorlik – bu jamiyatning 

ijtimoiy ehtiyojlari va alohida kishilar 

manfaatlarini ishlab chiqarish natijalariga 

muvofiqligi darajasidir.   

Iqtisodiy samaradorlik – bu jonli va 

buyumlashgan eng sarf-xarajat bilan eng 

yuqori natijaga erishish yoki mahsulot 

birligiga jami xarajatlarning pasayishidir. 

Xizmat ko‘rsatish sohasining 

ijtimoiy samaradorligi deganda aholining 

xizmatlarga bo‘lgan ehtiyojini to‘liq 

qondirish tushuniladi.  

Ammo shuni ta’kidlash kerakki, 

xizmatlar sifati va ularning ijtimoiy 

samaradorligini oshishini baholash 

ko‘rsatkichlari to‘liq o‘rganilmagan.  

Iste’molchi tomonidan xizmatlar 

ko‘rsatish samaradorligini baholash 

metodologiyasi quyidagi ko‘rsatkichlarni 

o‘z ichiga oladi: xizmatlarni hayotiylik 

davrining barcha bosqichlarida 

iste’molchilar qadriyatlariga 

yo‘naltirilishi kerak bo‘lgan xizmat 

ko‘rsatish sifati, sotishdan keyingi xizmat 

ko‘rsatish sifati, ma’muriy munosabatlar 

sifati, tijorat munosabatlarining sifati, 

barcha bosqichlarni amalga oshirishga 

imkon beradigan ma’lumotlarga kirish 

qulayligi.  

Hududiy darajada faoliyati tartibga 

solinadigan korxonalar tomonidan taqdim 

qilinadigan xizmatlar samaradorligini 

baholashning kompleks metodikasi sifat 

menejmenti tizimiga kiritilishi va 

boshqaruv samaradorligini baholash 

uchun indikator bo‘lishi zarur.  

Xizmat ko‘rsatish sohasining 

ijtimoiy-iqtisodiy samaradorligini oshishi 

muayyan hududni o‘sishi quyidagi 

ko‘rsatkichlar orqali ta’minlanish 

imkonini beradi: hududiy yalpi mahsulot; 

budjetga soliq tushumlari; yakka 

tartibdagi band aholining ish haqi; 

mehnatga layoqatli kishilarni bandligini 

ta’minlash. 

2-jadval 

Xizmat ko‘rsatish sohasida ijtimoiy-iqtisodiy samaradorlikni aniqlashning 

asosiy mezonlari tavsifi 

№ 
Samaradorlik 

tavsifi 
Mezonlar tavsifi 

1. 

Xizmat ko‘rsatish 

sohasida iqtisodiy 

samaradorlikning asosiy 

mezonlari 

Resurslardan samarali foydalanish asosida 

xizmat ko‘rsatish samaradorligini oshirish. 

Xizmat ko‘rsatish sohasi xo‘jalik sub’ektlarining 

rentabelligini oshirish. 

Korxonalarda mehnat unumdorligini oshirish. 

Xizmat ko‘rsatish (ishlab chiqarish)ga 

qilinadigan xarajatlar nisbiy darajasining pasayishi. 

2. 

Xizmat ko‘rsatish 

sohasida ijtimoiy 

samaradorlikning asosiy 

mezonlari 

Iste’molchilar talabini sifatli xizmatlar ko‘rsatish 

orqali to‘liq qondirish 

Bozor sub’ektlarini qanoatlantirish nuqtai 

nazaridan xizmatlar samaradorligini ta’minlash. 

Xizmat ko‘rsatish jarayonida mehnatning 

mazmundorligini oshirish. 

Xizmatlar sohasida inson kapitalini rivojlantirish.  

Xizmat ko‘rsatish korxonalari 

faoliyatini muvoffaqiyatli boshqarish 

ularning shakllanish xususiyatlaridan 

kelib chiqqan holda ijtimoiy-iqtisodiy 

samaradorlikni oshirish yo‘nalishlari, 

mezonlari va kompleks baholash 

ko‘rsatkichlarini tizmlashtirish hamda 

alohida belgilari bo‘yicha guruhlab, 

tasniflashni zarur etadi. Bu esa xizmat 

ko‘rsatish jarayonida iqtisodiy 

resurslardan foydalanish samaradorligini 

oshirish bo‘yicha xulosa va tavsiyalar 

ishlab chiqish, xizmat ko‘rsatish 

jarayonini optimalligini ta’minlash 

asosida uning miqdor va sifat 

ko‘rsatkichlarining real va potensial 

imkonyatlaridan samarali foydalanishga 

shart-sharoit yaratadi [4]. 

 Iqtisodiy jarayonlarni baholash 

imkonini beruvchi mezonlar bitta yoki bir 

qancha bo‘lishi mumkin. Mezonlar 

jarayon va hodisalarni qamrov darajasi 

yo‘nalishini aniqlab olishga xizmat qiladi. 

«Mezon» so‘zi «tarozi, o‘lchov ma’nosini 

bildiradi» [15]. Bu so‘z rus tilida 

ishlatiladigan «kriteriya» [13] so‘zining 

mazmunini anglatadi. Mezon xizmatlar 

jarayonining samaradorligini oshirish 

bo‘yicha uning mohiyatini va asosiy 

vazifalarini aniqlaydi. Mezonning asosiy 

vazifalarini aniqlashda xizmat ko‘rsatish 

samaradorligining yakuniy natijalariga 

e’tibor qaratish muhim hisoblandi. 

Yakuni natija bir qator ijtimoiy-iqtisodiy 

ko‘rsatkichlar orqali aniqlanadi. Ushbu 

holatda xizmat ko‘rsatish korxonalari 

faoliyati rivojlanishining mezonlari va 

ko‘rsatkichlarini belgilashda sohaning 

muhim xususiyatlarini tavsiflash 

lozimdir. 

Xizmat ko‘rsatish sohasida xo‘jalik 

sub’ektlari faoliyatining samaradorligi 

mezoni samaradorlikni oshirishni 

mohiyatini va asosiy vazifalarini 

aniqlaydi.  

Xizmat ko‘rsatish sohasida xo‘jalik 

sub’ektlari faoliyati samaradorligini 

baholash ijtimoiy va iqtisodiy mezonlarga 

bo‘linadi  (2-rasm). Sohada ijtimoy-

iqtisodiy samaradorlikni tadqiq etishda 

uning mohiyatini aniqlash hamda 

mezonlari va ko‘rsatkichlarini tasniflash 

muhim ahamiyatga ega. 

Bizningcha, korxonalarda iqtisodiy 

samaradorlik ularning faoliyatini 

natijadorligini bildiradi, ijtimoiy 

samaradorlik esa – korxonalarining 

ijtimoiy samaradorligini, jamiyat hayotini 

turli tomonlariga ta’siri va jamiyat 

ehtiyojlarini to‘liq qondirilishini ifoda 

etadi. Ijtimoiy-iqtisodiy samaradorlik 

o‘zaro bog‘liq tushunchalar hisoblandi. 

Korxonalarda ijtimoiy samaradorlikka 

erishish insonlarning ijtimoiy turmush 

tarzini yaxshilash, uning darajasini 

oshirish hamda iqtisodiy samaradorlikni 

ta’milashga xizmat qiladi.  

Servis iqtisodiyotida faoliyatni 

tashkil etishning yangicha mazmunini 

quyidagicha ifodalash mumkin: 

samaradorlikka erishish uning ijtimoiy va 

iqtisodiy ko‘rsatkichlari asosida 

baholanadi. Ushbu ko‘rsatkichlar korxona 

iqtisodiy samaradorligini ifodalovchi 

ko‘rsatkichlarga nisbatan kengroq 

mazmun-mohiyatga egadir. 

Samaradorlikni aniqlovchi sifatiy 

ko‘rsatkichlarni o‘zgarishi natijasida 

korxonalar faoliyatining samaradorligini 

baholashni zarurat etadi. Korxonalarda 

ijtimoiy samaradorlikni baholashda aniq 

miqdoriy o‘lchovga tushirib bo‘lmaydi. 

Bunda an’anaviy yo‘l bilan 

samaradorlikni faqatgina iqtisodiy 

tabiatini aniqlaydi, uning ijtimoiy va 

iqtisodiy jihatlarini miqdoriy 

ko‘rsatkichlar bilan aholash ancha 

murakkabdir. Ushbu yondashuv hozirgi 

vaqtda iqtisodiyot fanida keng tarqalgan. 

Shuningdek, servis iqtisodiyotida 

ijtimoiy-iqtisodiy samaradorlikni 

baholash bo‘yicha tadqiqotlar alohida 

dolzardir. 

Xizmat ko‘rsatish korxonalari 

faoliyati samaradorligini atroflicha va har 

tomonlama tahlil qilish uchun uning 

xususiy ko‘rsatkichlari bilan bir qatorda 

umumlashtirilgan ko‘rsatkichlar ham 

qo‘llaniladi. Iqtisodiy adabiyotlarda 

umumlashgan ko‘rsatkichlarga: korxona 

rentabelligi, xarajatlarning nisbiy 

darajasi, asosiy va aylanma fondlar 

samaradorligi, sarflangan barcha 

resurslarning fond samaradorligi kabi 

ko‘rsatkichlar kiradi [4].  

Ijtimoiy samaradorlikni xizmat 

ko‘rsatish sohasidagi muhim mezoni 

ishlab chiqarish (xizmat ko‘rsatish) 

samaradorligiga erishishning bilvosita 

ta’sir etuvchi iste’mol sarflarini 

kamaytirish hisoblanadi. 

Iste’molchilar ehtiyojlarini 

to‘liqroq qondirishni tavsiflovchi 

ko‘rsatkichlar quyidagilardan iborat: 

aholi jon boshiga to‘g‘ri keluvchi yalpi 

xizmatlar miqdori; aholi jon boshiga 

to‘g‘ri keluvchi xizmatlar hajmi; 

xizmatlarni o‘sish koeffitsenti; 

iste’molchilarni xizmat ko‘rsatish 

korxonalari hamda tashkilotlarida 

sarflaydigan vaqtini qisqarish 

koeffitsenti; xizmat ko‘rsatish vaqti 

qisqarishini tavsiflovchi ko‘rsatkichlar; 

har bir iste’molchining xizmat ko‘rsatish 

korxonasiga qayta tashrif buyurishga 

sarflangan vaqti; bir iste’molchiga 

sarflanadigan vaqt.  

Xizmat ko‘rsatish sohas xo‘jalik 

sub’ektlarida mehnat sharoitlari va 

xarakterini tavsiflovchi ko‘rsatkichlarga: 

xizmat ko‘rsatish jarayonlarini 

avtomatlashtirish (yangi texnika-

texnologiyalarni joriy etish darajasi); bino 

va inshootlarini zamon talablariga javob 

berishi; ilg‘orlar mehnati tajribasidan 

foydalanish darajasi; servis sohasida band 

ishchi-xodimlar malakasi, ma’lumoti va 

kasbiy darajasi; texnik va texnologiyalar, 

asbob-uskuna va mexanizmlarni ilg‘orlik 

darajasi; servis sohasi uchun zarur 

kadrlarni tayyorlash va qayta tayyorlashni 

tashkil etish darajasi. 

Mazkur ko‘rsatkichlar ichidan 

bittasi joriy etilsa, umumiy 

samaradorlikni ifoda etmaydi. Chunki, 

biron ko‘rsatkich ijtimoiy samarani 

kichikroq yunalishini ifodalaydi. Bu 

ko‘rsatkichlar barchasi qo‘llanilsa 

korxonalarning ijtimoiy samaradorligiga 

atroflicha baho berish imkoniyati paydo 

bo‘ladi. 

Xulosa va 

takliflar(Conclusion/Recommendation

s) 

1. Xizmat ko‘rsatish sohasi 

samaradorligini aniqlash muammosiga 

turli uslubiy yondashuvlar mavjud bo‘lib, 

xizmatlarni quyidagi guruhlarga bo‘lish 

mumkin: 

 resurslardan samarali 

foydalanish asosida xizmat ko‘rsatish 

samaradorligini oshirish va iste’molchilar 

talabini sifatli xizmatlar ko‘rsatish orqali 

to‘liq qondirish; 

 erishilgan natijalar va turli xil 

resurslarga qilingan xarajatlar o‘rtasidagi 

nisbatning o‘sishi orqali 

samaradorlikning oshishi; 

 bozor sub’ektlarini 

qanoatlantirish nuqtai nazaridan xizmatlar 

samaradorligi; 

 maqsadga yo‘naltirilganlik 

yondashuvi.    

2. Xizmat ko‘rsatish korxonalari 

samaradorligini baholashning ko‘p 

o‘lchovli dinamik modeli o‘z ichiga 

quyidagilarni oladi: unumdorlik 

(samaradorlikka erishishda resurslarni 

minimallashtirish darajasi); samaradorlik 

(xizmat ko‘rsatish jarayonida 

iste’molchilarning kutishi va ehtiyojlarini, 

ya’ni kerakli vaqtda kerakli joyda kerakli 

mahsulotni ishlab chiqishni 

qanoatlantirish darajasi); 

moslashuvchanlik – kelgusida 

iste’molchilar ehtiyojlariga uning 

moslashishi maqsadi bilan xizmat 

ko‘rsatish jarayonlarining egiluvchanligi. 

3. Xizmat ko‘rsatish 

korxonalarining ijtimoiy va iqtisodiy 

samaradorligi ko‘rsatkichlari tizimida 

resurslardan samarali foydalanish 

ko‘rsatkichlari alohida o‘ringa ega. 

Shunga ko‘ra, xizmat ko‘rsatish 

korxonalarida resurslardan foydalanish 

samaradorligini ifodalovchi 

ko‘rsatkichlar tizimida mehnat 

unumdorligini oshishi, mahsulotning 

mehnat sig‘imini pasayishi, korxona 

rentabelligi hamda ijtimoiy 

samaradorlikning statik ko‘rsatkichlari 

alohida o‘ringa ega.  

4. Xizmat ko‘rsatish korxonalarida 

mehnat sharoitlari va xarakterini 

ifodalovchi ijtimoiy ko‘rsatkichlar 

sifatida xizmat ko‘rsatish jarayonlarini 

avtomatlashtirish, ilg‘orlar mehnati 

tajribasidan foydalanish darajasini 

oshirish; korxonadagi ishchi-xodimlar 

ma’lumoti, kasbiy darajasiva malakasi, 

texnik va texnologiyalar, asbob-uskuna va 

mexanizmlarni ilg‘orlik darajasi, servis 

sohasi uchun zarur kadrlarni tayyorlash va 

qayta tayyorlashni tashkil etish darajasi 

kabilar orqali baholanadi. 

